                            ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՐՏԻ 9-Ի N240-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը
1) Ախուրյանի ջրավազանային կառավարման տարածքը ընդգրկում է` գյուղատնտեությամբ զարգացած Արարատյան դաշտի մի մասը, մասնավորապես Մեծամոր գետի ավազանը: Սույն ավազանը ընդգրկում է ՀՀ Արմավիրի մարզի Բաղրամյանի և Արմավիրի տարածաշրջանները ամբողջությամբ, Էջմիածնի տարածքաշրջանի Տարոնիկ, Ակնալիճ, Ապագա, Ջրառատ, Արաքս, Գայ, Հայկաշեն, Մեծամոր, Ջրառատի թռչնաֆաբրիկա, Ակնաշեն և Լուսագյուղ համայնքների վարչական տարածքները, ինչպես նաև ՀՀ Արարատի մարզի Ռանչպար համայնքի վարչական տարածքը: 

2) ՀՀ կառավարության 09.03.2017թ. N240-Ն որոշմամբ հաստատվել է Ախուրյանի ջրավազանային կառավարման պլանը, որի N1 հավելվածի 5-րդ աղյուսակով 2017-2022թթ. ժամանակահատվածի համար սահմանված է Ախուրյանի ջրավազանային կառավարման տարածքի խմելու-կենցաղային, ոռոգման, արդյունաբերական, ձկնաբուծական նպատակներով ջրային ռեսուրսների առաջարկը և պահանջարկը, իսկ 14-րդ և 15-րդ կետերով հաստատված են սահմանափակումներ Մեծամորի գետավազանում, որպես Արարատյան դաշտի մաս հորատանցքերի հորատման և ձկնաբուծության նպատակով ստորերկրյա ջրային ռեսուրսներից ջրօգտագործման թույլտվությունների տրամադրման համար: 
3) 2017թ.-ը աչքի է ընկել ջրասակավությամբ, հանրապետության ջրամբարների լցվածությունը հասել է մեռյալ նիշի, ինչն առաջացրել է ոռոգման ջրի պակասուրդի` պայմանավորված ջրի պահանջարկի ավելացման հետ: 

ՀՀ բնապահպանության նախարարությունը պարբերաբար ստացել է միջնորդություն ՀՀ տարածքային կառավարման և զարգացման, ՀՀ էներգետիկ ենթակառուցվածների և բնական պաշարների նախարարության ջրային տնտեսության պետական կոմիտեի, ՀՀ Արմավիրի մարզպետարանի կողմից, առ այն, որ առկա է շուրջ 5000հա պոտենցիալ մշակվող տարածք, ինչը չի մշակվում ջրի բացակայության պատճառով և անհրաժեշտություն կա նոր հորատանցքերի հորատման: 
 
 Նշված իրավիճակը մեղմելու և հետագայում` մինչև պլանավորման վեցամյա փուլի ավարտը, հնարավորինս ոռոգելի հողատարածքները ավելացնելու համար անհրաժեշտություն է առաջացել մշակել «Հայաստանի Հանրապետության կառավարության 2017 թվականի մարտի 9-ի N240-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը:


Սույն նախագծում առկա է դրույթ, որով արգելվում է Ախուրյանի գետավազանում հիդրոէներգետիկ նպատակով նոր ջրօգտագործման թույլտվությունների տրամադրումը, ինչը պայմանավորված է Ախուրյան գետի ծանրաբեռնվածության հետ: 
4) Սույն նախագծով հստակեցվում են նաև Մեծամորի գետավազանում, որպես Արարատյան դաշտի մաս, ստորերկրյա քաղցրահամ ջրերից ձկնաբուծության նպատակով ջրօգտագործման թույլտվությունների տրամադրման սկզբունքները, մասնավորապես 2017-2022թթ ժամանակահատվածում նախատեսվում է ձկնաբուծական տնտեսություններին ջրօգտագործման թույլտվությունները տրամադրել միայն ՀՀ կառավարության կողմից հավանության արժանացած ձկնաբուծության զարգացման ծրագրերին: 

Միաժամանակ, պայմանավորված ջրավազանում ջրային պաշարների և լրացուցիչ ճշգրտումների, հաշվարկների իրականացման հետ, անհրաժեշտություն է առաջացել  փոփոխություններ կատարել N1 Հավելվածի N1 և N3 աղյուսակներում:
2.Առաջարկվող կարգավորման բնույթը
«Հայաստանի Հանրապետության կառավարության 2017 թվականի մարտի 9-ի N240-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունումը հնարավորություն կընձեռնի  կարգավորել և հստակեցնել Ախուրյանի ջրավազանային կառավարման տարածքում ջրային ռեսուրսների առաջարկը և պահանջարկը:
3.Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
«Հայաստանի Հանրապետության կառավարության 2017 թվականի մարտի 9-ի N240-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը մշակվել է ՀՀ բնապահպանության նախարարության կողմից: 
4. Ակնկալվող արդյունքը
«Հայաստանի Հանրապետության կառավարության 2017 թվականի մարտի 9-ի N240-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման արդյունքում կհստակեցվեն Մեծամորի գետավազանում, որպես Արարատյան դաշտի մաս, նոր հորատանցքերի հորատման, ստորերկրյա քաղցրահամ ջրերից ձկնաբուծության նպատակով ջրօգտագործման թույլտվությունների տրամադրման առաջնահերթությունները, ինչպես նաև  Ախուրյանի գետավազանում հիդրոէներգետիկ նպատակով նոր ջրօգտագործման թույլտվությունների տրամադրման սկզբունքները: 

Սույն ՀՀ կառավարության որոշման նախագծի ընդունումը կնպաստի ՀՀ Արմավիրի և Արարատի մարզերում առկա պոտենցիալ ոռոգելի շուրջ 5000հա հողատարածքի ոռոգման և  թիրախային համայնքների սոցիալական խնդիրների լուծմանը:  
ՏԵՂԵԿԱՆՔ 1

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՐՏԻ 9-Ի N240-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության կառավարության 2017 թվականի մարտի 9-ի N240-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտություն չկա:
ՏԵՂԵԿԱՆՔ 2

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՐՏԻ 9-Ի N240-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆԵԼՈՒ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐԻ ՎՐԱ ԱԶԴԵՑՈՒԹՅՈՒՆԸ

«Հայաստանի Հանրապետության կառավարության 2017 թվականի մարտի 9-ի N240-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
ՏԵՂԵԿԱՆՔ 3
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՐՏԻ 9-Ի N240-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԻ ԵՎ ԱՆՁԱՆՑ ՎԵՐԱԲԵՐՅԱԼ ԵՎ ՀԱՆՐԱՅԻՆ ՔՆՆԱՐԿՈՒՄՆԵՐԻ ՄԱՍԻՆ
Ներգրավված ինստիտուտները և անձինք

